
Viši  zamjenik  visokog
predstavnika  ambasador  Ney
čestitao Komisiji za reformu
odbrane  na  ostvarenim
uspjesima
 

“Komisija  za  reformu  odbrane  bila  je  jedan  od  vodećih
zagovarača pozitivnih promjena u BiH. Danas se akcenat stavlja
na  moderniziranje  oružanih  snaga  BiH  kako  bi  one  mogle
efikasno djelovati u kontekstu integracije u NATO i regionalne
sigurnosti”,  izjavio  je  danas  viši  zamjenik  visokog
predstavnika  ambasador  Martin  Ney  u  svome  obraćanju  na
posljednjoj sjednici Komisije za reformu odbrane.

Uspostavljanje demokratskog nadzora nad Oružanim snagama BiH
bilo  je  jedan  od  temeljnih  principa  odluke  visokog
predstavnika da formira Komisiju za reformu odbrane u maju
2003.  godine,  ali  su  parlamentarne  skupštine  zaslužne  za
usvajanje zakona koji će omogućiti transformaciju entitetskih
vojski u jedinstvenu vojnu snagu BiH u skladu sa zahtjevima i
standardima NATO saveza. “Kroz Komisiju za reformu odbrane,”
istaknuo je ambasador Ney, “oružane snage su preobražene u
snage stabilnosti.”

Ambasador Ney je izjavio kako organi vlasti u BiH, a posebno
vlasti  u  RS,  sada  moraju  dokazati  svoje  opredjeljenje  za
provođenje  međunarodne  pravde.  Oni  moraju  “da  energično
nastave potjeru za Karadžićem i Mladićem. Ukoliko nema pune
saradnje  sa  Hagom  –  a  glavna  tužiteljica  je  ponovo  jučer
izjavila da Banja Luka mora uraditi više – BiH ne može odlučno
krenuti  putem  evro-atlantskih  integracija”.  Vijeće  za

implementaciju  mira  je  15.  decembra  izjavilo  kako  nedavno
hapšenje Ante Gotovine, realizirano na temelju saradnje sa
Vladom  Republike  Hrvatske,  pokazuje  pristup  kakav  moraju
zauzeti i organi vlasti u BiH.

Ambasador  Ney  naglasio  je  kako  je  potrebno  završiti
zakonodavne  aktivnosti  prije  početka  faze  implementacije  u
januaru  2006.  godine,  kako  bi  reforma  odbrane  istinski
zaživjela, kako u pogledu parlamentarnog nadzora tako i u
pogledu praktičnih aspekata implementacije.

Na državnom nivou, parlament mora usvojiti izmjene i
dopune Krivičnog zakona BiH i Zakona o ministarstvima.
Narodna skupština Republike Srpske mora usvojiti četiri
zakona koja će precizirati da je uloga Republike Srpske
u sektoru odbrane završena. Osim toga, Vlada RS mora
potpisati  Sporazum  o  prenosu  nadležnosti  čime  bi  se
okončao prenos odgovornosti za odbranu na državni nivo.
Parlament Federacije BiH mora usvojiti pet zakona koji
će  precizirati  da  je  nadležnost  za  odbranu  sada
prenesena  na  državni  nivo.

Rok za usvajanje ovih zakona se bliži.


